
Dende a AGG consideramos que cómpre continuar e ampliar xeograficamente o 
traballo formativo que, sobre a zanfona, están a impulsar diferentes entidades como a 
Universidade Popular de Vigo, o Corservatorio Folque de Lalín, a Asociación Cultural 
Cantigas da Terra de A Coruña e a Escola Municipal do Concello de Narón. Por esta razón 
promovemos esta Escola de Zanfona na cidade de Lugo, co obxectivo de cubrir o baleiro 
educativo que, nesta provincia, existe no tocante a este aspecto da música tradicional. Con 
esta posta en marcha pretendemos, ademais de ensinar aos alumnos o manexo deste 
fermoso instrumento, impulsar a nosa tradición de acompañar con el as coplas e romances. 
Para elo contamos cun dos mestres máis versátiles da nosa música tradicional: Luís Correa 
“O Caruncho” que ensinará, aos que decidan participar nas aulas, este vello e enxebre arte. 

Para poder levar a cabo esta actividade,  a AGG conta coa colaboración da Dirección 
Xeral de Xuventude e da Vicepresidencia da Xunta. Tamén co patrocinio do Plan de Xestión 
do Xacobeo e da Consellaría de Innovación e Industria, razón pola cal o prezo deste curso, 
pese á súa duración e calidade, é verdadeiramente popular. Por outra banda, debemos 
salientar que a AGG porá a disposición dos alumnos un total de 3 zanfonas, número que 
poderá verse considerablemente ampliado se a Excma. Deputación de Lugo responde 
afirmativamente á petición de colaboración que vimos de cursar recentemente. 

Para finalizar queremos destacar unha vez máis, a intención decidida da AGG de 
integrar nas nosas filas non só a gaiteiros senón a todo tipo de persoas relacionadas coa nosa 
música e baile tradicionais. 

Inscripcións e información: Asociación de Gaiteiros Galegos.
Mestre: Luis Correa “O Caruncho”.
Horario: Tarde dos xoves entre as 16:00 e as 22:00 horas. 
Duración do curso: Novembro 2.006 ata xuño 2.007.
Prezos da matrícula:
? Soci@s da AGG: 60 € /  curso completo.
? Non soci@s da AGG: 100 € /  curso completo

 Memorial Ricardo Portela, xunto coa Mostra de Pardiñas son xa os dous referentes 
anuais máis importantes para a mostra e exposición do bo facer dos nosos artesáns Ode instrumentos tradicionais. Para a Asociación de Gaiteiros Galegos, supoñía a VII 

edición que organizaba co patrocinio do  Concello de Pontevedra.  A resposta dos asistentes 
superou con creces as nosas expectativas: importante presenza do gremio que formamos os 
músicos e músicas tradicionais, masiva asistencia de público xeral aos concertos e actos 
paralelos do Memorial, constatación da existencia dun mercado de artesanía musical 
fundamental para a nosa música e importante para a industria cultural deste país.

O Memorial Ricardo Portela supón tamén a posibilidade de encher de música 
tradicional durante un día enteiro a fermosa zona monumental da cidade de Pontevedra. 
Desde as dez da mañá cuartetos e quintetos de gaita amenizaban as rúas e prazas da Boa 
Vila nun pasarrúas que lles abriría a, ,oito deles, as portas para a clasificación da final do 
concurso que se celebraba á tardiña.

Dicía D. Ricardo Portela: “Necesitamos xente ilusionada!”. Os días 15 e 16 de xullo, o 
noso ben querido primeiro presidente da AGG emocionaríase ao ver toda a ilusión que 
concentraban artesáns, gaiteir@s, tamborileir@s, pandereteir@s, bombeir@s, zanfonistas, 
requinteri@s e bailador@s en torno á súa memoria.

DOUS NOVOS 
TRABALLADORES NA 

AGG 
Como xa fora publicado 

nas novas do portal web, desde o  
pasado mes de outubro a AGG 
conta con un novo traballador. 
Trátase do músico do Incio Roi 
Maceda. Roi foi contratado para 
cubrir o posto que deixara vacante 
Sonsoles Martínez e, desde entón, 
atende a oficina de Pontevedra. 

Esta consolidación non foi 
obstáculo para que fose  solicitada 
unha nova subvención para outro 
traballador máis á Consellaría de 
Traballo, e que foi concedida este 
mes de decembro. Deste xeito, a 
AGG afronta o ano que ven con 
unha infraestrutura moito máis 
forte cara a desenvolver o seu 
cometido no ámbito da música e 
baile tradicionais. 

A nova trabal ladora, 
Patricia Longa, está contratada 
dende o día 31 de decembro e 
forma equipo con Roi para 
organizar as diferentes actividades 
que xa están sendo programadas. 
Ámbolos dous estarán ao dispor 
de tódolos socios  no teléfono 
986847074 e no correo electrónico 
secretaria@gaiteirosgalegos.com

VAI DE CAMIÑO
Por encargo da Xerencia 

do Plan de Xestión do Xacobeo, a 
AGG programou a presenza de 
grupos de música tradicional en 
distintos concellos de toda 
Galiza.

O  o b x e c t i v o  d e s t e  
programa foi o de levar actuacións 
musicais aos distintos concellos, 
excluindo as vilas e cidades, polos 
que discorre algún dos camiños de 
Santiago.

O argumento era o do 
levar espectáculos a pequenos 
concellos que, posiblemente, sen 
esta programación non tivesen a 
oportunidade de contar con estes 
espectáculos musicais.

Dentro da programación 
total, a AGG levou 25 actuacións 
aos Concellos de A Mezquita, 
Barro, Portas, Cualedro, Vilariño 
de Conso, Abadín, Sarreaus, 
Boimorto, Taboadela, Trasmiras e 
Vilaboa. 

A p r o v e i t a n d o  e s t a  
información queremos lembrarvos 
que, na primavera pasada, 
enviamos aos nosos asociados 
unha enquisa. Pretendíamos facer 
unha base de datos actualizada, 
ferrramenta imprescindible para 
acometer este tipo de encargos da 
administración. Así que, se algún 
non a enviou, aínda está a tempo 
de facelo.

A ASOCIACIÓN DE GAITEIROS GALEGOS PON EN MARCHA
UNHA AULA DE ZANFONA EN LUGO

Aula de zanfona en Lugo.Fotografía do arquivo da AGG

 indiscutible que a cidade de Lugo 
xogou un papel verdadeiramente Éimportante e central na historia da 

recuperación da zanfona galega. Nos 
anos cincuenta xurde o Obradoiro de 
Instrumentos Musicais da Deputación de 
Lugo. Alí, Paulino Pérez, seguindo as 
instrucións de Faustino Santalices, fixo 
posible que, de novo, se construísen 
zanfonas para recrear coa súa melodía 
os nosos romances e coplas. Este 
traballo foi continuado posteriormente 
por Jesús Pérez e Antón Corral.

MEMORIAL RICARDO PORTELA

I CONGRESO DE ENSINANTES DE MÚSICA TRADICIONAL GALEGA

s pasados 18 e 19 de Novembro de 
2006 quedarán gravados con letras Odouradas na memoria da tradición 

musical galega. Se unha das eivas da 
música tradicional parecía ser a dispersión e, 
ás veces, desunión dos seus protagonistas, 
Compostela foi, de novo, eido das estrelas 
da música tradicional na súa vertente 
pedagóxica. 

A presentación feita pola Conselleira 
de Cultura, Dona Ánxela Bugallo,  
representantes das universidades galegas e 
organizadores (CIG Ensino, ASPG e, por 
suposto, AGG), auguraba xa un prometedor 
comezo. Alí déronse cita mestres da 
tradición galega que, día a día, deixan o seu 
mellor quefacer nos lugares onde traballan. 
Asociacións culturais, Conservatorios, 
Centros de ensino Primario e Secundario, 
Escolas de Música, Escolas de Música 
tradicional e, mesmo, Universidades 
compartiron, nun mesmo plano de dignidade 
e importancia, a tremenda responsabilidade 
de trasladar ás novas xeracións o mellor da 
tradición musical galega, seguros de que 
cada quen, no seu fronte respectivo, é 
imprescindible . 

O Auditorio de Galicia foi o marco 
perfecto que acolleu a máis de douscentos 
congresistas que demostraron como o noso 
rico pasado cultural mira cara a un futuro 
esperanzador desde un presente de traballo 
e entendemento. Todos debateron 
orgullosos de sentirse gaiteiros, danzantes, 
mestres, artesáns ou simples afeccionados 
á música galega. 

A pesar da difícil organización dun 

Apartado de Correos 1- Melide- A Coruña // Afonso XIII- 7- 36002- Pontevedra

evento destas características, este feito foi 
posible por vez primeira nunha Galicia que 
quere tomar o temón do seu futuro como 
pobo. Os distintos relatorios e as mesas 
redondas, sucedéronse fluidamente dentro 
de un ambiente cordial e de participación, 
malia á densidade e importancia dos temas 
tratados. As conversas de corredor tamén 
tiveron unha importancia crucial neste 
primeiro encontro, que puxo de manifesto a 
necesidade da súa repetición en breve 
prazo, e da continuación dos contactos entre 
os distintos sectores que interveñen no 
ensino e conservación do patrimonio cultural 
galego. 

Así, demostrouse imprescindible a 
articulación do ensino primario e secundario 
obrigatorios coa labor realizada nas 
asociacións. Do mesmo xeito, confirmouse a 
necesidade de manter contacto e colaborar 
co goberno para normalizar a cultura musical 
tradicional galega. 

Os contactos xurdidos entre o 
mundo do baile, do canto, da gaita e da 
percusión é seguro que darán froitos nunha 
maior cohesión necesaria, sen dúbida,  para 
conservar e protexer o legado que temos nas 
nosas mans, e que se ve atacado e 
aldraxado decote. 

Quizais o mais emotivo foi o peche 
do Congreso: Pepe Romero, Antón Corral, 
Henrique Otero e Pepe Temprano, pese a 
dispoñer de menos tempo do que quixeran, 
dalgún xeito actuaron de ponte natural entre 
un pasado do que sentirnos orgullosos e un 
futuro que nos toca encarar camiñando de 
fronte e sen complexos.

Pepe Temprano, Henrique Otero, Antón Corral  e Pepe Romero.
Fotografía do arquivo da AGG

Presentación do Acto.Fotografía do arquivo da AGG

O ano 2007 que 
acabamos de comezar 
marca a realización do 
proxecto trazado polo I 
Congreso de ensinantes  
no campo das  mùsicas e 
danzas tradicionais, e  ten 
que servir para comezar a 
normalizar en todo o 
“sector educativo”  o rico 
banco de coñecementos 
da nosa historia. 

C o m e z a  u n h a  
nova etapa  de aunar 
esforzos  das persoas que 
u t i l i zamos a cu l tura  
t rad ic iona l  e ,  nes te  
sentido, estamos dando 
pasos importantes para 
que  na Asociaciòn  se 
poidan sentir a gusto 
xentes  do mundo da 
danza, da investigación, 
ensino e calquer outra 
manifestación da nosa 
tradición musical.

A  a c t i v i d a d e  
mul t ip l icouse nestes 
ù l t imos  tempos  con  
p r o x e c t o s  a o s  q u e   
d a r e m o s  f o r m a  n a  
asamblea  xeral deste 
ano, co compromiso  de 
todas e todos os  que 
queirades  formar parte 
desta andaina.

Santiago Caneiro o

 pasado martes día 5 
d e  D e c e m b r o  a  OA s o c i a c i ó n  d e  

Gaiteiros Galegos presentou 
en Santiago de Compostela o 
traballo que leva por título “O 
Quiquiriquí: Cantos para o 
Nadal”. 

Trátase dun libro CD-
DVD sobre as tradicións do 
Nadal galego producido pola 
AGG, dirixido artisticamente 
por Paulo Nogueira e Magoia 
Bodega coa axuda de Casa de 

Tolos, gravado neste mesmo estudo e subvencionado pola 
Dirección Xeral de Creación e Difusión Cultural. 

Como xa sabedes, o noso Nadal foi sempre un tempo de 
celebración con sabores, cantigas, sentimentos e lembranzas de 
seu. É unha festa moi arraigada no noso pobo que, ao longo dos 
tempos, foi desenvolvendo tamén uns costumes e tradicións 
propios cos que celebraba os distintos aspectos destas datas. 
Algunhas tradicións continúanse ata hoxe, mais hai outras que, ou 
ben desapareceron, ou están en perigo de extinguirse, xa que 
penden do delicado fío da tradición oral. 

Os nosos avós coñeceron un Nadal ben diferente, centrado 
na familia, no recollemento e nos sentimentos en troques do voraz 
consumismo que hoxe o caracteriza.

Este é o espírito que O Quiquiriquí quere recuperar. 
Tomando como base a rica tradición musical galega, este 
traballo convida, especialmente aos rapaces máis novos, a un 
percorrido por todo o universo da tradición viva do Nadal 
galego. 

Comeza polos cantos e músicas  recuperados da 
tradición oral galega e especialmente adaptados para este 
disco. Continúa cun libro onde se poden atopar textos 
explicativos sobre as manifestacións propias do tempo da 
Epifanía en Galicia, e chega ao seu fin nun DVD que amosa un 
entretido docufilm sobre as tradicións do Nadal en Galicia.

Dende a AGG achamos que para poñer en valor a 
nosa cultura tradicional é absolutamente necesario que os 
máis pequenos a coñezan e aprendan a gozar dela, de aí que 
O Quiquiriquí sexa un traballo dirixido maiormente aos 
rapaces máis novos para que, dunha vez, poidan apreciar a 
fermosura da súa cultura tradicional, particularmente das 
manifestacións relacionadas co Nadal Galego.

Comprobaredes que se trata dun traballo moi 
interesante para todo tipo de público, tanto polo seu contido e 
valor como traballo de documentación da nosa fonda e 
riquísima tradición cultural, como polo propio valor artístico 
que, de seguro, todos vós seredes quen de apreciar en 
calquera dos tres formatos que este traballo contén. Por 
último, lembrarvos que todos os socios podedes mercar unha 
copia do Quiquiriquí por 10 €.

CONVENIO CON 
VICEPRESIDENCIA: A MÚSICA 
TRADICIONAL PRESENTE NOS 

ACTOS INSTITUCIONAIS DA 
XUNTA DE GALIZA.

A música tradicional como feito 
normalizado no protocolo dos actos 
institucionais da Xunta de Galiza. Esa era a 
proposta que levou á Asociación de 
Gaiteiros Galegos e á Vicepresidencia do 
goberno galego a comezar unha 
colaboración pola cal dous músicos 
tradicionais (gaiteiro/a e tamborileiro/a) 
asumirían a parte musical nos actos nos 
que, segundo as esixencias de protocolo, 
fose necesario.

Sen dúbida isto constitúe un feito 
histórico e supón a posibilidade de acadar, 
para a música tradicional, espazos onde, 
ata hai ben pouco tempo, ou ben non tiña 
presencia, ou figuraba de xeito totalmente 
aldraxante para a nosa cultura.

Pepe Vaamonde, Bruno Villamor, 
Emilio Lois, Pablo Chouza, Pablo 
Carpintero, Pedro David Lamas e Raúl 
Galego,  foron algunhas das persoas que 
p a r t i c i p a r o n  n e s t e  p r o x e c t o .  
Contribuíron, coa súa participación, a 
espallar o noso xeito musical alén dos foros 
e  c i rcu í tos  nos  que es tabamos 
acostumados a ver e escoitar a música 
tradicional. Parabéns para todos eles!

XORNADAS SOBRE PALLETAS

O sábado 17 de 
x u ñ o  a  A G G  
organ izou ,  co  
p a t r o c i n i o  d a  
Deputación de A 
Coruña e coa 
colaboración do 
C o n c e l l o  d e  

Melide, o Seminario sobre palletas e 
pallóns para gaita galega.

Este encontro ofreceu aos 
numerosos asistentes a oportunidade de 
escoitar a dous dos grandes protagonistas 
da evolución recente da gaita galega e aos 
seus relevos xeracionais: Rubén e Antonio 
González e Xosé e Álvaro Seivane.

Neste seminario falouse de temas 
como a importancia da escolla da cana, o 
coñecemento do instrumento ao que van 
destinadas as palletas e pallóns, a 
incidencia dos factores atmosféricos, etc. 

Como conclusión os artesáns 
transmitiron aos asistentes a idea de que 
os gaiteiros de hoxe en día téñenlle moito 
medo á palleta. Isto fai que os artesáns se 
vexan na obriga de asumir un traballo que 
non lles corresponde: a acomodación da 
palleta ao xeito de tocar propio de cada 
gaiteiro que debe de levar a unha afinación 
óptima. 

A AGG pretende continuar a 
organizar este tipo de accións formativas 
co fin de achegar a tódolos interesados as 
testemuñas de quen máis sabe deste oficio 
do que tanto gustamos.

ste ano celebrouse a "XIII 
Mostra de Instrumentos de EMúsica Tradicional" que a 

comisión de artesáns da Asociación de 
Gaiteiros Galegos (AGG) leva a cabo, 
dentro do marco do Festival de 
Pardiñas organizado pola A. C. 
Xermolos de Guitiriz, que tivo lugar os 
días  5 e 6   de agosto. Temos que 
salientar  que, ao fin, as institucións 
galegas apoiaron esta iniciativa que xa 
fai trece anos comezaron catro 

artesáns, coa idea de crear en Galiza unha cita anual onde os mellores  luthiers 
tivesen a oportunidade de amosar o seu traballo de ano en ano fora do seu 
obradoiro.

Hoxe, esta Mostra é unha referencia indispensable na música tradicional na 
península, non só por ser a primeira, senón porque por ela pasaron os máis 
prestixiosos artesáns e luthiers.

Queremos agradecer ao Director Xeral de Creación e Difusión Cultural da 
Conselleria de Cultura e Deporte da Xunta de Galicia, D. Luis Bará Torres, o 
importante apoio económico que este ano presta á Asociación de Gaiteiros para a 
realización da Mostra. Esto fixo posible que este ano puidesemos ampliar a oferta de 
actividades e máis mellorarmos  a infraestructura da Mostra.

Para relizar o Pregón contamos coa presenza de Mini e Mero, sen dúbida 
dúas persoas que son unha referencia na música tradicional cantada, con moitos 
anos de loita e traballo as costas na defensa da normalización cultural de Galiza. A 
continuación tivo lugar a actuación dos regueifeiros Luis O Caruncho e  Benito 
Lobariñas. O domingo contamos coa actuación da murga  de música tradicional 
galega Os Campantes de  A  Baña. 

As actividades previstas para enriquecer a exposición, estiveron enfocadas 
para que fosen totalmente participativas. Así pois, houbo un escenario dispoñible 
durante todo o día para todos aqueles músicos que quixeron tocar. Como novidade 
este ano fíxose un obradoiro de baile  impartido por Pilar González e Julián Mojín, e 
máis un obradoiro de construcción de xoguetes sonoros para nenos e nenas, 
impartido por Emilio  Lois. 

O QUIQUIRIQUÍ: CANTOS PARA O NADAL

Portada do Quiquiriquí.Fotografía do arquivo da AGG

FESTIVAL DE PARDIÑAS:
A MOSTRA MÁIS ANTIGA DA PENÍNSULA

 grupo Parlamentario do Partido Popular presentou, a través 
do seu Portavoz e á iniciativa dos deputados Alejandro OGómez Alonso, Ignacio López Chaves Castro e Jesús 

Palmou Lorenzo, unha proposición non de lei para debatir en 
comisión  ante a mesa do parlamento. Esta proposición foi debatida 
na comisión de cultura o 12 de setembro de 2006.

A través desta proposta o Partido Popular pretendía que o 
Parlamento instara á Xunta a outorgarlle a Medalla de Ouro, a título 
postumo, a  Avelino Cachafeiro e aos Gaiteiros de Soutelo na 
vixente edición da entrega de medallas de Galicia.

A Asociación de Gaiteiros Galegos, a través da súa xunta 
directiva, quere manifestar o seguinte:

Que é loable a proposta do partido popular para outorgarlle 
a Medalla de Ouro a título postumo a Avelino Cachafeiro e aos 
Gaiteiros de Soutelo, na vixente edición da entrega de medallas de 
Galicia. Sen embargo, queremos manifestar que a distinción 
proposta debe contar con total consenso. O gaiteiro de Soutelo non 
debería ser obxeto dunha proposta que, polas circunstancias 
expostas a continuación, fora motivo de disensión entre os gaiteiros 
galegos. 

Non está no ánimo desta xunta directiva poñer en dúbida a 
importancia histórica da figura de Avelino Cachafeiro e Os Gaiteiros 
de Soutelo para a nosa música, a nosa cultura e, por tanto, para o 
noso país. Pola contra, vémonos na obriga advertir sobor da 
sospeitosa intencionalidade da proposta realizada polo grupo 
parlamentario do Partido Popular.

A figura de Avelino Cachafeiro e Os Gaiteiros de Soutelo, 
vén sendo utilizada para tratar de fundir e confundir dous xeitos de 
entender e “practicar” a gaita no noso país a través dos diferentes 
concursos, entre eles o Trofeo de Bandas de Gaitas “Avelino 
Cachafeiro”,  que se celebran na Festa do Gaiteiro de Soutelo que, 
neste ano 2006, conmemorou a súa XXVII edición. 

  Con este tipo de actuacións búscase poñer no 
mesmo plano de actuación ás bandas de gaitas marciais, 
impulsadas e mantidas con cartos públicos, e aos gaiteiros e 
grupos que viven dun xeito profesional ou semiprofesional, 
loitando no día a día con todas as dificultades que supón 
manter esta actividade.

A promoción deste evento e o seu patrocinio por 
institucións gobernadas polo Partido Popular  non é inocente 
nin casual, senón que pertence a unha estratexia 
perfectamente deseñada para darlle credibilidade e 
continuidade ó modelo de ensino e de formacións musicais 
implantado na provincia de Ourense, e que ten como buque 
insignia á Real Banda de Gaitas da Excma. Deputación.

O Partido Popular leva anos apoiando, dende as 
institucións que goberna, a implantación dun modelo de 
ensino da gaita que a desgaleguiza, fomentando o espírito 
competitivo e marcial entre o alumnado e controlando o seu 
funcionamento a través de estructuras piramidais. No cumio 
destas estructuras atopamos a auténticos “xestores” da gaita 
que están a manexar orzamentos millonarios para 
desenvolver a súa idea visionaria sobre a gaita galega e o que 
debe ser a súa evolución. Un exemplo é a sobradamente 
coñecida rede de escolas e bandas de gaitas da Deputación 
de Ourense que, baixo a batuta de José Luis Fojo, en poucos 
anos, foi quen de arrasar coa riqueza e diversidade da música 
tradicional na provincia. 

Dende a AGG opinamos que sería moito máis lóxico 
promover un evento onde cada ano se propoña o estudo e 
recoñecemento dunha figura vencellada á tradición musical 
galega, nun marco de consenso previo das institucións que 
neste país teñen a categoría cultural e social acorde con este 
obxectivo. 

MEDALLA DE OURO DE GALICIA A AVELINO CACHAFEIRO

DOMINGOS FOLCLÓRICOS DE PORTOMARÍN

Festival de Pardiñas.Fotografía do arquivo da AGG

 vila de Portomarín celebrou este 
ano a XXXVIII edición dos ADomingos Folclór icos. Co 

patrocinio do Plan de Xestión do 
Xacobeo e da Consel lar ía de 
Innovación e Industria, a Asociación de 
Gaiteiros Galegos encargouse, por 
primeira vez, de organizar este evento 
para tódolos domingos de agosto e, que 
esperamos que teña continuidade 
durante moitos anos.

A AGG quere revitalizar e 
renovar esta proposta cultural que, no 
seu momento, supuxo un auténtico 
revulsivo para a música do país. Por iso 
programou actividades relacionadas 
coa música tradicional, como talleres de 
baile e construcción de xoguetes 
sonoros, que correron a cargo dos 
recoñecidos artesáns e docentes Oli 
Xiráldez, Serxio Covos, Xosé Maceda e 
Emilio Lois. 

Á  p a r t e  d e s t a s  n o v a s  
propostas, as mañás dos domingos 
estiveron amenizadas por cuartetos de 

recoñecida calidade como Ludovaina, 
Os Faíscas de Soloberia, Tinta Femia, 
Fontes Suairas ou Andaina.

As tardiñas foron para as 
actuacións en escenario, nas que se 
amosou unha parte significativa do 
mellor do noso folclore da man de  
artistas como Emilio Fernández “O 
Pando”, tocador de trompa da 
Fonsagrada, Saíñas de Xove, o Grupo 
de Zanfonas da orquestra Son de Seu, 
Dani Bellón e Diego Maceiras, a Banda 
de Gaitas Cantigas e Frores, Linho do 
Cuco, Mini e Mero e os Carunchos. 
Tamén estivo presente o baile 
tradicional amosado polo Obradoiro de 
Cultura Tradicional Ultreia de Santiago 
de Compostela.

Con este tipo de eventos, a 
AGG pretende normalizar a presenza 
da nosa música e baile tradicional na 
sociedade, seguindo sempre criterios 
de calidade e dignidade que os 
conducirán, sen dúbida, ó lugar que 
ben merecido teñen. 

